
   

 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᖃᖅᑳᖅᓯᒪᔪᑦ ᐊᓴᐱᒧᑦ ᐅᔾᔨᕈᓱᖕᓇᐅᑉ ᐱᓇᓱᐊᕈᓯᖅ  

2024-ᒥ 

ᐱᒋᐊᕐᕕᖓ:  ᑎᓯᐱᕆ 3, 2024 

ᐃᓱᓕᕝᕕᖓ:  ᑎᓯᐱᕆ 6, 2024 

ᓄᓇᕗᓕᒫᒧᑦ 60 ᑎᑦᑕᑯᓗᐃᑦ         

ᓄᓇᖃᖅᑳᖅᓯᒪᔪᓄᑦ ᐊᓴᐱᒥ ᐅᔾᔨᖅᓱᖕᓇᖅ ᑎᓯᐱᕆ 1-ᒥ 7−ᒧᑦ, 2024 ᐱᓕᕆᐊᖑᓛᖅᑐᖅ. 

ᑕᒪᑐᒪᓂ ᐱᓇᓱᐊᕈᓯᕐᒥ ᐱᕕᒃᓴᐅᕗᖅ ᐅᔾᔨᕆᔭᐅᓕᖅᑎᓪᓗᒍ ᐊᓴᐱᑕᖃᕐᓂᖓᓂᒃ, ᓄᓕᐊᕐᓂᒃᑯᑦ 

ᓯᐊᒻᒪᓲᖑᓪᓗᓂ ᐊᐅᒃᑯᓪᓗ ᐃᖏᕐᕋᑦᑎᐊᕈᓐᓃᕐᓇᖅᖢᓂ. ᖃᐅᔨᔭᐅᓵᓕᒑᖓᑕ ᑲᒪᒋᔭᐅᓵᓕᒑᖓᑕᓗ, 

ᐊᓐᓇᐅᒪᔾᔪᑎᖃᕈᓐᓃᕋᔭᕐᓂᖅ ᐊᐅᓚᑕᐅᔪᓐᓇᖅᑐᖅ, ᐃᑲᔪᕐᓗᓂ ᐱᑎᑦᑕᐃᓕᓗᒍ ᐱᕙᓪᓕᐊᓂᖓ 

ᐊᓴᐱᒧᑦ ᐃᑲᔪᖅᑐᕐᓗᒍᓗ ᑕᒪᕐᒥᒃ ᖃᓄᐃᙱᑦᑎᐊᕈᓯᕐᒧᑦ. 

ᐊᓐᓇᐅᒪᔾᔪᑎᖃᕈᓐᓃᖅᑐᑦ ᐊᒻᒪ ᐊᓴᐱᖃᖅᑐᑦ ᓄᓇᕗᒻᒥ ᖃᔅᓰᓐᓇᐅᒐᓗᐊᑦ, ᑭᓯᐊᓂ ᓄᓕᐊᕐᓂᒃᑯᑦ 

(ᖁᐱᕐᕆᔾᔪᑕᐅᓲᑦ) ᓲᕐᓗ chlamydia, gonorrhea, ᐊᒻᒪ syphillis ᖁᐱᕐᕆᔾᔪᑕᐅᒐᔪᒃᐳᑦ 

ᓴᙱᒃᑎᑉᐸᓪᓕᐊᓲᒥᒃ ᐊᒻᒪ ᐋᓐᓂᐊᖅᑖᕈᑕᐅᔪᓐᓇᖅᖢᑎᒃ. ᑲᒪᒋᔭᐅᙱᑉᐸᑦ, ᐃᓚᖏᑦ ᓄᓕᐊᕐᓂᒃᑯᑦ 

ᖁᐱᕐᕆᔾᔪᑕᐅᓲᑦ ᓯᖓᐃᔪᓐᓇᐃᓪᓕᓐᓇᖅᐳᑦ, ᖃᕋᓴᕐᓗᓕᕐᓇᖅᖢᓂ, ᐆᒻᒪᑎᕐᓗᓕᕐᓇᖅᖢᓂ, 

ᐅᕝᕙᓘᓐᓃᑦ ᑐᖁᔾᔪᑕᐅᔪᓐᓇᖅᖢᓂ. 

ᓄᓕᐊᕋᔪᒃᑯᕕᑦ, ᐱᒻᒪᕆᐅᕗᖅ ᖃᐅᔨᓴᖅᑕᐅᓗᑎᑦ ᓄᓕᐊᕐᓂᒃᑯᑦ ᖁᐱᕐᕆᓯᒪᙱᒃᑲᓗᐊᕐᒪᖔᑦ, 

syphillis-ᒥᓪᓗ ᖁᐱᕐᕆᓯᒪᔪᑦ ᐃᓚᓕᐅᑎᓗᒋᑦ: 

• ᐅᔾᔨᕈᓱᒃᑯᕕᑦ ᖃᐅᔨᒪᓇᕈᑎᓂᒃ ᓲᕐᓗ ᐊᒥᕐᓗᓕᕈᕕᑦ ᐅᕝᕙᓘᓐᓃᑦ ᐊᖕᒪᓂᒃᑯᑦ 

ᑰᒐᓗᐊᒪᔮᓕᕈᕕᑦ. 

• ᐱᖃᑎᒋᓚᐅᖅᓯᒪᙱᑕᕐᓂᒃ ᐱᖃᑎᖃᕐᓂᐊᕈᕕᑦ ᓄᓕᐊᓚᐅᙱᓐᓂᔅᓯᓐᓂᒃ. 

• ᑕᖅᑭᑦ ᐱᖓᓱᑦ 6-ᒧᑦ ᑎᑭᓪᓗᒍ ᐊᓂᒍᕌᖓᑕ ᓴᐳᑎᓯᒪᙱᓪᓗᓯ ᓄᓕᐊᖃᑦᑕᕈᔅᓯ, 

ᐊᑕᐅᓯᐅᙱᑦᑐᒥᑦ ᓄᓕᐊᖃᑎᖃᖃᑦᑕᕈᕕᑦ, ᐅᕝᕙᓘᓐᓃᑦ ᐊᐃᑉᐸᐃᑦ ᐊᓯᖏᓐᓂᒃ 

ᓄᓕᐊᖃᑎᖃᖃᑦᑕᖅᐸᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ ᖃᐅᔨᓇᓱᒍᑎᓂᒃ ᐃᑲᔫᑎᒃᓴᓂᑦ ᓄᓇᕗᒻᒥᐅᓂᑦ 

ᐅᖃᓪᓚᖃᑎᖃᖃᑦᑕᕐᓂᕐᒥᑦ ᐊᐃᑉᐸᕐᒥᓄᑦ, ᐃᓗᐊᖅᓴᐃᔨᓄᑦ, ᓄᑕᖅᑲᓄᓪᓗ ᓄᓕᐊᕐᓂᐅᑉ ᒥᒃᓵᓄᑦ, 

ᐊᑦᑕᕐᓇᙱᑦᑐᒃᑯᑦ ᓄᓕᐊᕐᓂᖅ, ᐊᖏᖅᓯᒪᓂᖅ ᓄᓕᐊᕐᓂᕐᒧᑦ, ᓄᓕᐊᕐᓂᒃᑯᓪᓗ 

ᖁᐱᕐᕆᑦᑕᐃᓕᒪᓂᖅ ᖃᐅᔨᓴᖅᑕᐅᓂᕐᓗ. ᐃᑲᔫᑎᒃᓴᑦ ᓇᓂᔭᒃᓴᐅᔪᑦ ᐅᕙᓐᓂᒃ ᓂᑲᒋᔪᖓ 

ᐃᑭᐊᖅᑭᕕᖕᒥᑦ. 

http://www.irespectmyself.ca/
http://www.irespectmyself.ca/


ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᐊᑭᖃᙱᑦᑐᑦ ᐊᖑᑎᑦ ᐊᕐᓇᐃᓪᓗ ᐅᓲᑉ ᐴᖏᑦ, ᐊᒻᒪᓗ ᐱᐊᒃᓯᓕᕈᑎᑦ, ᐱᔭᒃᓴᐅᕗᑦ ᐋᓐᓂᐊᕕᖕᓂᑦ 

ᐊᓯᖏᓐᓂᓪᓗ ᓄᓇᓕᖕᓂᑦ. ᖃᐅᔨᒃᑲᓐᓂᕈᒪᒍᕕᑦ ᖁᐱᕐᕆᔾᔪᑕᐅᓲᓂᒃ, ᐅᐸᒡᓗᒍ ᐅᕙᓐᓂᒃ 

ᓂᑲᒋᔪᖓ ᐃᑭᐊᖅᑭᕕᒃ ᖃᐅᔨᒋᐊᕐᓗᑎᓪᓘᓐᓃᑦ ᓄᓇᓕᔅᓯᓐᓂ ᐋᓐᓂᐊᕕᔅᓯᓐᓄᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

HEACommunications@gov.nu.ca  

http://www.irespectmyself.ca/
http://www.irespectmyself.ca/
mailto:HEACommunications@gov.nu.ca

